
Cov Peev Txheej Fab Tus Kws Pab Saib Xyuas Kev Xeeb Tub 

Tam Sim No Peb Muaj Tus Kws Pab Saib Xyuas Kev Xeeb Tub los Txhawb 

Pab Koj Txoj Kev Yug Me Nyuam Lawm 

Tus kws pab saib xyuas kev xeeb tub muab kev txhawb pab rau cov niam txiv uas 

tab tom yuav tau me nyuam thiab tau me nyuam tshiab.  

Thiab kuj yeej tau txais kev pab them nqi los ntawm Medi-Cal! 

Medi-Cal cov tswv cuab uas Cev Xeeb Tub thiab Tom Qab Yug Me Nyuam Tas 

Hu rau Health Net kom muab kom txis nrog ib tug kws pab saib xyuas kev xeeb tub nyob hauv 

koj cheeb tsam.  

Hu rau 1-800-675-6110 (TTY: 711). 

Medi-Cal cov tswv cuab uas cev xeeb tub, los sis cov uas cev xeeb tub nyob rau lub xyoo dhau los yuav 

tau txais kev pab them nqi rau cov kev pab cuam tus kws pab saib xyuas kev xeeb tub yam tsis tau them 

nqi dab tsi li.  

Tus kws pab saib xyuas kev xeeb tub yog dab tsi? 

Tus kws pab saib xyuas kev xeeb tub yog ib tug neeg pab txog fab kev yug me nyuam. Lawv pab cov poj 

niam cev xeeb tub ua ntej, thaum, thiab tom qab yug me nyuam tas.  

Kev muaj tus kws pab saib xyuas kev xeeb tub yog ib qho muaj txiaj ntsig heev rau cov niam cov txiv. 

Nov yog qhov laj thawj tias vim li cas: 

❖ Kev Txhawb Pab Fab Kev Kawm thiab Fab Kev Xav: Tus kws pab saib xyuas kev xeeb tub tuaj yeem 

pab kom cov niam cov txiv hnov muaj kev ntseeg siab thiab npaj txhij rau kev yug lawv tus me 

nyuam. Tus kws pab saib xyuas kev xeeb tub muab cov lus qhia rau thaum lub sij hawm cev xeeb tub 

thiab tus txheej txheem kev yug me nyuam. Lawv tuaj yeem pab cov tsev neeg npaj phiaj xwm thiab 

xaiv yam zoo tshaj plaws. 

❖ Kev Tsis Sab Fab Lub Cev: Tus kws pab saib xyuas kev xeeb tub tuaj yeem muab kev txhawb pab fab 

lub cev nyob rau lub sij hawm mob plab yuav yug me nyuam, xws li thaj pw uas yuav pab tau zoo 

thiab kev ua pa raws kev coj qhia. 

❖ Kev yug me nyuam zoo dua qub tuaj: Kev saib xyuas ntawm tus kws pab saib xyuas kev xeeb tub yog 

kev tau txuas rau ntau yam kev paub kev pom dhau los txog kev yug me nyuam mus rau sab zoo thiab 

tau txais cov txiaj ntsig fab kev noj qab haus huv zoo dua. 

❖ Kev Txhawb Pab Tom Qab Yug Me Nyuam Tas: Tus neeg saib xyuas kev xeeb tub tuaj yeem pab cov 

niam cov txiv tom qab tus me nyuam mos tag txog tej yam xws li kev pub niam mis rau me nyuam 

thiab kev tu tus me nyuam mos. 

Nco Tseg: Tus kws pab saib xyuas kev xeeb tub yog ib feem ntawm pab pawg saib xyuas mob nkeeg, tab 

sis lawv tsis tau txais kev cob qhia txog kev kho mob. Lawv tsis muab cov lus qhia txog kev kho mob xws li 

tus kws kho mob los sis tus nawj. 



  

Ib tug kws kho mob rau fab kab mob poj niam (Ob-Gyn) tau siv tus kws pab saib xyuas kev xeeb tub 

thiab kuj ua rau nws qhia kom cov neeg mob los siv thiab. Nyeeb nws zaj dab neeg.  

 

Cov kev pab cuam tus kws pab saib xyuas kev xeeb tub uas muaj rau Medi-Cal cov tswv cuab yog muaj 
dab tsi? 

Medi-Cal pab them nqi rau:  

• Kev mus ntsib 90 feeb thawj zaug txhawm rau kom sib ntsib sib pom thiab sib paub. 
• Kev mus ntsib txog 8 zaus ntxiv 

o Cov kev mus ntsib no tuaj yeem mus ua ntej yug me nyuam thiab tom qab yug me nyuam tau. 
• Kev txhawb pab thaum lub sij hawm mob plab yuav yug thiab thaum yug me nyuam. 
• Kev mus ntsib txog 2 zaug ntxiv tom qab yug me nyuam tas  

o Nrog tus kws pab saib xyuas kev xeeb tub tham txog kev pub niam mis rau me nyuam, kev 
mob puas hlwb, kev pw tsaug zog los sis lwm yam kev txhawj xeeb. 

o Kev mus ntsib tuaj yeem siv sij hawm tau ntev txog 3 teev. 

Nco Tseg: Tsis tas li xwb, kev saib xyuas ntawm tus kws pab saib xyuas kev xeeb tub kuj tseem puav leej 

muaj rau txoj kev xeeb tub uas xaus rau kev nchuav me nyuam, me nyuam xiam thaum yug, los sis kev 

kaus me nyuam tawm tib si thiab. 

Kuv yuav tau txais Tus Kws Pab Saib Xyuas Kev Xeeb Tub tau li cas? 

Ua raws li ib qho ntawm cov kauj ruam hauv qab no txhawm rau kawm paub ntau ntxiv txog Tus Kws Pab 

Saib Xyuas Kev Xeeb Tub cov kev pab cuam:  

1. Hu rau Health Net ntawm tus xov tooj 1-800-675-6110 (TTY: 711), 24 teev hauv ib hnub, 7 hnub hauv 

ib lub lim tiam.  

➢ Xaiv koj tus kheej tus kws pab saib xyuas kev xeeb tub, los sis thov kev pab txhawm rau 

nrhiav ib tug uas ua tau raws li koj xav tau. 

2. Yog tias koj xav tau lub khoos kas txhawb pab hauv online (uas kuj tseem muaj kev pab cuam tim 

ntsej tim muag nyob rau hauv qee lub nroog tib si thiab), tiv tauj Mahmee lub chaw ua hauj lwm 

ntawm 1-818-431-1118 thiab mus saib Mahmee.com.  

➢ Health Net cov tswv cuab Medi-Cal yuav tuaj yeem xaiv Mahmee qhov kev pab cuam ua pab 

pawg los sis ua hauj lwm nrog tus kws pab saib xyuas kev xeeb tub ua ntiag tug tau, tab sis 

tsis yog tag nrho ob qho tib si.  

➢ Mahmee cov sij hawm ua hauj lwm: 

Hnub Monday txog Hnub Friday, txij 6 teev sawv ntxov txog 8 teev tsaus ntuj. Raws lub sij 

hawm Pacific. Los sis Hnub Saturday thiab Hnub Sunday 8 teev sawv ntxov txog 6 teev tsaus 

ntuj. Raws lub sij hawm Pacific. 

3. Hu rau Lub Lav Li Medi-Cal Health Care Options ntawm 1-800-430-4263 (TTY 1-800-430-7077).  

https://www.acog.org/womens-health/experts-and-stories/the-latest/im-an-ob-gyn-heres-why-i-had-a-doula-help-with-my-delivery
https://www.mahmee.com/

